
Søknad om driftsstøtte frå elevorganisasjonen  2026-2027 
 
Innstilling frå fylkesdirektøren 
Telemark fylkeskommune innvilgar ikkje driftsstøtte til elevorganisasjonen. 
 
Bakgrunn og saksgang 
Søknad om støtte frå elevorganisasjonen Telemark for skoleåret 2026-2027 på kr 100 000,- er 
mottatt. Tilsvarande søknad for 2024-2025 vart behandla av hovudutval for utdanning, folkehelse 
og tannhelse i sak 91 på møtet 19.11.2024 med vedtak: Telemark fylkeskommune innvilgar ikkje 
driftsstøtte til elevorganisasjonen. 
 
Elevorganisasjonen søkjer om støtte til å re-etablere fylkeslag i Telemark. Elevorganisasjonen er ein 
«partipolitisk uavhengig interesseorganisasjon, som jobbar for ein skule på elevanes premissar.»  
 
Yrkesopplæringsnemnda og ungdomsrådet får saka til uttale. Hovudutval for utdanning, folkehelse 
og tannhelse fattar vedtak. 
 
Saksopplysningar 
Elevorganisasjonen i Telemark søker om driftsstøtte for skuleåret 2026-2027 på kr 100 000. 
  
Telemark fylkeskommune ga elevorganisasjonen før 1.1.2020 litt støtte på slike søknadar. Sist 
Elevorganisasjonen fekk tilskot var for skuleåret 2019-2020 med kr 45 000. I perioden etter 2020 
med Vestfold og Telemark fylkeskommune og deretter Telemark fylkeskommune, er det ikkje gitt 
tilskot til elevorganisasjonen.  
 
Medlemskap i elevorganisasjonen gjeld for kvar enkelt skule. Medlemskapen for vidaregåande 
skular kostar kr 12,- pr elev.  
 
Statusen for dei 11 vidaregåande skulane i Telemark fylkeskommune er: 
  



Skule Kommentar 

Bamble Medlem 

Bø Medlem 

Hjalmar Johansen Medlem også dekka kostand for to på Elevtinget kr 7060,- 

Kragerø Medlem 

Notodden Medlem 

Rjukan Medlem 

Skien Medlem 

Nome Skolen planlegg uravstemming for å melde seg ut. (Medlem) 

Skogmo: Skal ha uravstemming om mogleg medlemskap i år. (Ikkje medlem) 

Vest-Telemark Var medlem 2025-2026. Ikkje medlem etter uravstemming. 

Porsgrunn Ikkje medlem 

 
Vilkår for å bli medlem og for å melde seg ut er uravstemming på skulen.  
 
Økonomiske, administrative og juridiske konsekvensar 
Det er ikkje budsjettert med tilskot til elevorganisasjonen innan sektor Utdanning, folkehelse og 
tannhelse for 2026 eller framover. Ei tildeling vil medføre eit meirforbruk. 
 
Konsekvensar for fylkets klimamål og FNs bærekraftsmål 
Saka har ingen direkte konsekvensar for klimamålet i fylket og FNs bærekraftsmål. 
 
Fylkesdirektørens vurdering 
I Telemark fylkeskommune er det dei siste åra arbeidd med auka involvering og deltaking i 
elevrådsarbeid, skuleutval/skulemiljøutval. Fylkesdirektøren skal no følgja opp vedtak i Hovudutval 
for utdanning, folkehelse og tannhelse i sak 43/26 den 27. mai 2026: 

Det etablerast ei ordning i Telemark fylkeskommune med felles fylkesavgangsstyre for å styrkje 
samhandling på tvers av skulane, fremje inkludering og sikre at elevane får reell påverknad på 
eiga avgangsfeiring. 
Fylkesavgangsstyret vert involvert i prosessen med å vurdere behovet for ein felles 
samlingsplass, og for å sjå på moglegheitene for å etablere slike møteplassar om det er 
ønskjeleg. 

 
I tillegg finst det på fylkesnivå eit aktivt ungdomsråd og eit råd for lærlingar. Fylkesdirektøren 
meiner det er desse organa som famnar alle skular, elevar, lærlingar og OT-ungdom, som må sikrast 
best mogleg rammevilkår. Elevorganisasjonen er ein interesseorganisasjon som ikkje dekker alle dei 
vidaregåande skulane til Telemark fylkeskommune.  
 



Vedlegg:  
Søknad om driftstøtte - Elevorganisasjonen i Telemark - 2026 - 2027 
2026-2027 - Budsjett 
 


